ԱՄՓՈՓԱԹԵՐԹ
«ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	      1.  ՀՀ ֆինանսների նախարարություն
	09.02.2026թ.

	
	N 01/9/2437-2026

	Ձեր 23.01.2026թ․ N ԴԽ//2019-2026 գրությամբ ներկայացված «Գույքի նվիրատվությունն ընդունելու, ամրացնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի վերաբերյալ, որով առաջարկվում է որպես նվիրատվություն ՀՀ-ին՝ ընդունել Հայաստանի վերականգնվող էներգետիկայի և էներգախնայողության հիմնադրամի սեփականություն հանդիսացող` 227,149,200 դրամ ընդհանուր արժեքով չորս միավոր արևային ճառագայթման մոնիթորինգի կայանները և ամրացնել շրջակա միջավայրի նախարարությանը, այնուհետև նշված կայանները անհատույց օգտագործման իրավունքով ամրացնել «Հիդրոօդերևութաբանության և մոնիթորինգի կենտրոն» ՊՈԱԿ-ին, հայտնում ենք հետևյալը.
Նախագծի հիմնավորման համաձայն՝ նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնի, այնուամենայնիվ առաջարկում ենք նախագծի շրջանակներում բացահայտել կայանների հետագա շահագործման ծախսերի ֆինանսական գնահատականը և ֆինանսավորման աղբյուրները (պետական բյուջեի վրա ազդեցությունը գնահատելու տեսանկյունից):

	








Ընդունվել է․
Նախագծի հիմնավորումը լրամշակվել է։

	2. Հայաստանի Հանրապետության շրջակա միջավայրի նախարարություն
	29.08.2025թ.

	
	N ՍԹ/16377-2025

	Առաջարկություններ և դիտողություններ չունի:

		3․ Հայաստանի Հանրապետության շրջակա միջավայրի նախարարություն
	17.02.2026թ.

	
	N  1/18.4/1294-2026

	Ի պատասխան Ձեր 2026 թվականի փետրվարի 10-ի ԴԽ//4488 և ի լրումն 2026 թվականի փետրվարի 5-ի N 1/18.8/783 գրությունների՝ հայտնում եմ, որ շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ին նվիրատվությամբ տրվող ավտոմատ օդերևութաբանական կայանները, այդ թվում՝ արևային ճառագայթման մոնիթորինգի կայանները մշտապես աշխատանքային վիճակում պահելու համար անհրաժեշտ է ապահովել դրանց ամենամյա տեխնիկական սպասարկումը, որի համար պետք է ունենալ համապատասխան պահեստամասեր և պահեստային տվիչներ։
Ավտոմատ օդերևութաբանական կայանների շահագործման և ամենամյա սպասարկման համար անհրաժեշտ ծախսի որոշման համար արտադրող կազմակերպություններն առաջարկում են նախատեսել կայանի գնի 7%-ը։ 
Հաշվի առնելով վերոնշյալ կազմակերպությունների առաջարկը, արևային ճառագայթման մոնիթորինգի 4 կայանի սպասարկման համար պետական բյուջեից  անհրաժեշտ կլինի տարեկան  15 900 000 դրամ։
Հաշվի առնելով վերոգրյալը՝ առաջարկում եմ «Գույքի նվիրատվությունն ընդունելու, ամրացնելու և անհատույց օգտագործման իրավունքով ամրացնելու մասին» Կառավարության որոշման նախագծում նախատեսել պահպանման և շահագործման ծախսերի վերաբերյալ դրույթ։  

	




Ընդունվել է․
Նախագծի հիմնավորումը լրամշակվել է։




	  4․ Հայաստանի վերականգնվող էներգետիկայի և էներգախնայողության հիմնադրամ
	28.08.2025թ.

	
	N 01/22/300988-2025

	Հայաստանի վերականգնվող էներգետիկայի և էներգախնայողության հիմնադրամը «Գույքի նվիրատվությունն ընդունելու, ամրացնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի վերաբերյալ հետևյալ առաջարկը՝
Կետ 1-ը շարադրել հետևյալ խմբագրությամբ․
1․ Որպես նվիրատվություն Հայաստանի Հանրապետությանը՝ ընդունել Հայաստանի վերականգնվող էներգետիկայի և էներգախնայողության հիմնադրամի (այսուհետ` Հիմնադրամ) սեփականություն հանդիսացող` 227 149 200 դրամ սկզբնական արժեքով չորս միավոր արևային ճառագայթման մոնիթորինգի կայանները (կոորդինատներ՝ 40°23'10.6"N, 43°53'33.7"E; 40°11'19.5"N, 44°23'51.5"E; 40°12'27.7"N; 45°45'52.3"E; 40°30'41.9"N, 44°49'22.9"E (40.511627°N, 44.823025°E))՝ (այսուհետ՝ Գույք) և ամրացնել Հայաստանի Հանրապետության շրջակա միջավայրի նախարարությանը։
	





Ընդունվել է
Նախագծի 1-ին կետում կատարվել է համապատասխան փոփոխություն։

	  5․  ՀՀ ֆինանսների նախարարություն
	03.03.2026թ.

	
	N 01.1/9-1/5243-2026

	ՀՀ տարածքային կառավարման և ենթակառուցվածքների նախարարության 20.02.2026թ. N ԴԽ//6003-2026 գրությամբ ներկայացված «Գույքի նվիրատվությունն ընդունելու, ամրացնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի վերաբերյալ, որով առաջարկվում է որպես նվիրատվություն ՀՀ-ին՝ ընդունել Հայաստանի վերականգնվող էներգետիկայի և էներգախնայողության հիմնադրամի սեփականություն հանդիսացող` 227.1 մլն դրամ ընդհանուր արժեքով չորս միավոր արևային ճառագայթման մոնիթորինգի կայանները և ամրացնել շրջակա միջավայրի նախարարությանը, այնուհետև նշված կայանները անհատույց օգտագործման իրավունքով ամրացնել «Հիդրոօդերևութաբանության և մոնիթորինգի կենտրոն» ՊՈԱԿ-ին, հայտնում ենք հետևյալը.
Նախագծի հիմնավորման համաձայն՝ արևային ճառագայթման մոնիթորինգի չորս կայանների պահպանման և շահագործման տարեկան ծախսը գնահատվել է 15.9 մլն դրամ, 
Այս կապակցությամբ հայտնում ենք, որ 2026թ. պետական բյուջեով և 2027–2028թթ. գնահատումներով ՊՈԱԿ-ի գծով համապատասխան հատկացումներ նախատեսված չեն: Բացի այդ ՀՀ շրջակա միջավայրի նախարարության կողմից ներկայացված 2027-2029թթ. միջնաժամկետ ծախսերի ծրագրի հայտով տվյալ ծախսի պահանջ չի ներկայացվել:
Ելնելով վերոգրյալից, առաջարկում ենք նախագծի հիմնավորումներում ներկայացնել կայանների պահպանման և շահագործման հետ կապված ծախսերի ֆինանսավորման աղբյուրի վերաբերյալ տեղեկատվությունը:
	

Ընդունվել է
Ստորև ներկայացնում ենք  ՀՀ շրջակա միջավայրի նախարարության կողմից ներկայացված տեղեկատվությունը․ «2026 թվականի պետական բյուջեով և 2027–2028 թվականների  գնահատումներով շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի (այսուհետ՝ «Հայհիդրոմետ» ՊՈԱԿ) գծով համապատասխան հատկացումներ նախատեսված չեն եղել (նվիրատվության հարցը ծագել է ավելի ուշ՝ 2027-2029 թվականների միջնաժամկետ ծախսերի ծրագրի հայտը ներկայացնելուց հետո)։
Քանի որ 2027-2029 թվականների միջնաժամկետ ծախսերի ծրագրի հայտերը լրացուցիչ քննարկելու հնարավորություն է ընձեռնվել, «Հայհիդրոմետ» ՊՈԱԿ-ը դիմել է ֆինանսների նախարարությանը մեկ անգամ ևս հայտը վերանայելու և լրացուցիչ ֆինանսական միջոցներ՝ այդ թվում արևային ճառագայթման մոնիթորինգի չորս կայանների պահպանման և շահագործման համար պահանջվող ծախսերի գումարը՝ 15,9 մլն դրամ հատկացնելու խնդրանքով։»

